
 

Mamografija i vakcine protiv bolesti COVID-19 
su veoma bitni za Vaše zdravlje.

 

 

 

  

 
 

Preporuke Društva za ranu dijagnostiku bolesti dojke za 
žena koje su primile ili će primiti vakcinu protiv bolesti 
COVID-19 da urade mamografski skrining 

Vakcina protiv bolesti COVID-19
Kod nekih žena koje su primile vakcinu protiv bolesti COVID-19 mogu nateći 
limfni čvorovi u pazuhu one ruke u koju su primile vakcinu. To je uobičajena 
imunološka reakcija na vakcinu. Otečeni limfni čvorovi će se najčešće povući sami 
od sebe u roku od nekoliko dana ili sedmica. 

Zašto je potrebno obratiti pažnju na 
povećane limfne čvorove?
Prilikom radiološkog pregleda dojki, radiolog pažljivo očitava Vaš mamografski 
snimak kako bi uočio prisutnost bilo kakvih promjena u dojkama. Natečeni limfni 
čvorovi u području pazuha jedne ruke se mogu vidjeti na mamografskom snimku i 
oni su rijedak znak raka dojke. 

 

  

Šta će uslijediti nakon što moja 
mamografska snimka pokaže uvećane 
limfne čvorove? 
Ovisno o Vašoj anamnezi i datumu kada ste primili vakcinu, radiolog Vam može 
preporučiti da ponovo odete u kliniku za dijagnostiku bolesti dojke i uradite 
ultrazvučni pregled područja pazuha, a može Vam biti preporučen i kontrolni 
pregled kako bi se provjerilo da li su se limfni čvorovi vratili u normalnu veličinu.  

  Kada bih trebala zakazati mamografski 
pregled radi ranog otkrivanja promjena u 
dojkama?  
Pokušajte zakazati mamografski pregled radi ranog otkrivanja promjena u 
dojkama prije nego što primite prvu dozu vakcine protiv bolesti COVID-19 ili 
barem četiri sedmice nakon što ste primili drugu dozu vakcine. Time ćete smanjiti 
mogućnost prisustva uvećanih limfnih čvorova kao nuspojave vakcine na 
mamografskom snimku.  

 

 

  

Kako da postupim u slučaju da već 
imam zakazan termin za mamografski 
pregled? 
Nemojte otkazivati termin za vakcinaciju. Vakcinacija je ključ za zaustavljanje 
širenja bolesti COVID-19. Razmislite o mogućnosti promjene termina za 
skrining mamografski pregled i, po mogućnosti, njegovog zakazivanja prije 
vakcinacije. Međutim, ako ste već propustili termin za skrining pregled ili ako 
niste u mogućnosti zakazati novi termin u periodu od nekoliko narednih 
mjeseci, zadržite i termin za mamografski pregled i termin za vakcinaciju 
protiv bolesti COVID-19. Redovni skrining mamografski pregled osigurava 
mogućnost što ranijeg otkrivanja raka dojke. I mamografski pregled i 
vakcinacija su izuzetno važni za Vaše zdravlje. Posebno je važno zadržati 
zakazani termin za mamografski pregled ako ste skrining pregled trebali 
davno uraditi. Zapamtite: skrining pregled urađen jednom godišnje spašava 
život u najvećem broju slučajeva. 

Šta trebam reći radiološkom tehničaru 
kada dođem na skrining mamografski 
pregled? 
Ako ste već primili vakcinu protiv bolesti COVID-19, o tome obavezno 
obavijestite radiološkog tehničara. Kažite tehničaru kada ste i u koju ruku primili 
vakcinu. Napomenite da li ste primili prvu ili drugu dozu vakcine. Te informacije 
će biti korisne radiologu prilikom očitavanja vaše mamografske snimke. 

 

  

Šta ako imam druge probleme sa 
dojkama? 
Ako imate bilo kakve promjene na dojkama ili u području pazuha, kao naprimjer, 
bol ili kvržicu, kontaktirajte svog liječnika. Ove smjernice su namijenjene samo 
ženama koje nemaju nikakve simptome bolesti dojke, a koje imaju zakazan 
termin za vakcinaciju protiv bolesti COVID-19.   

